
GOUVÈNÈ CUOMO ANONSE YO REKIPERE PLIS PASE 4 MILYON DOLA SOU 
FÒM TIT PWOPRIYETE MACHIN POU NOUYÒKÈ YO  

  
DMV a Rekipere Tit Pwopriyete yo lè Konsesyonè yo Fèmen san yo pa bay Achtè 

yo Prèv Pwopriyete yo  
  

Yo te Rekipere 2.8 Milyon Dola Adisyonèl nan Men Konsesyonè Machin yo ak 
Garaj Mekanik san Prensip yo pou Vant Fwodilez ak Reparasyon Fotiv yo  

  
  

Jodi a, Gouvènè Andrew M. Cuomo te anonse ke Eta New York te ede achtè machin 
yo rekipere yon kantite tit pwopriyete machin ki vo plis pase 4 milyon dola apre 
konsesyonè yo te fèmen sanzatann epi yo te kite konsomatè yo san prèv pwopriyete 
yo. Anplis de sa, depi 2016 Inite Sekirite Veyikil (Vehicle Safety Unit) Depatman Veyikil 
Motorize a (Department of Motor Vehicles, DMV) te rekipere plis pase 2.8 milyon dola 
nan men konsesyonè machin yo ak garaj mekanik yo pou vant fwodilez ak reparasyon 
fotiv yo te fè nan machin yo epi yo te remèt lajan sa a bay 1,385 konsomatè atravè eta 
a.  
  
“Nouyèkè ki achte machin yo pa dwe antere anba dèt pandanke yo toujou pa kapab 
pwouve yo se pwopriyetè yon machin jis paske konsesyonè a te fèmen sanzatann”, 
Gouvènè Cuomo te deklare. “Eta a pral kontinye idantifye tit pwopriyete yo dwe moun 
yo epi pran mezi reprezay kont konsesyonè ak garaj mekanik san prensip k ap eseye 
twonpe konsomatè yo.”  
  
Depi 2017, lè Depatman Veyikil Motorize Eta New York la te kòmanse siveye done 
rekiperasyon yo, DMV te ede 175 konsomatè rive jwenn tit klè pou machin yo, sa ki vo 
plis pase 4 milyon dola, sa vle di plis pase 23,200 dola an mwayèn pou chak machin.  
  
Lè konsesyonè yo fèmen san preyavi avèk tit pwopriyete moun yo nan men yo, kèk 
achtè machin twouve yo san tit pwopriyete yon machin yo fenk achte, men yo toujou 
responsab pou yo peye peman yo dwe sou machin lan yo. Yon sètifika pwopriyete pou 
yon machin se sa k tabli yon moun oswa yon biznis kòm pwopriyetè legal machin 
lan. Li gen ladan tou enfòmasyon enpòtan sou istwa machin lan ak enfòmasyon sou 
machin lan menm, tankou ane, mak, ak modèl machin lan. San yon tit pwopriyete, yon 
pwopriyetè machin pap kapab transfere tit pwopriyetè a, retire yon privilèj oswa bay 
prèv pou pèmèt yo pran yon prè sou machin lan oswa ranpli yon reklamasyon asirans.  
  
Rekiperasyon tit yo repati selon rejyon an:  



 

 

  

Rejyon  
MontanTotal lè yo Mete 
Machin yo Ansanm  

Kantite Konsomatè yo 
Pwoteje  

      

Rejyon Kapital $333,055  14  

Finger Lakes  $449,255  34  

Long Island  $572,360  21  

Mid-Hudson  $998,631   57  

Vil New York  $1,687,387   43  

Rejyon Lwès New York $25,218  6  

      

Total  $4,065,907  175  

  
Inite Sekirite Veyikil ak Inite Sèvis Tit Pwopriyete DMV a yo te travay ansanm pou yo 
sekirize tit pwopriyete sa yo, ki se youn nan plizyè fason DMV ede konsomatè yo. Aplis 
de tit pwopriyete yo rekipere yo, DMV te ouvri ankèt tou sou plent yon pote kont fwòd y 
ap fè sou konsomatè yo.  
  
Anplis de sa, si yo dekouvri ke yon konsesyonè oswa yon garaj te vyole lalwa ak/oswa 
règleman yo, DMV kapab enpoze amann, sispann oswa revoke anrejistreman biznis 
yo.  
  
Mark J. F. Schroeder, Komisè pa Enterim DMV a, te deklare, “Nou pran wòl nou 
trèz oserye pou nou pwoteje konsomatè yo kont konsesyonè ak garaj mekanik 
iresponsab yo. Nou vle konsomatè yo konnen ke yo ka mande nou èd nenpòt lè yo gen 
pwoblèm ak biznis nou reglemante yo. Nou pral travay di pou nou rezoud pwoblèm lan, 
fè respekte lalwa lè sa nesesè, epi fè konsomatè yo jwenn satisfaksyon ak jistis yo 
merite”.  
  
Pou w jwenn plis enfòmasyon sou pwosesis pou pote plent lan, konsilte Gid pou 
Konsomatè (Guide to Consumers) DMV a. DMV ap bay biznis yo asistans, epi li ofri yo 
enfòmasyon sou dwa yo genyen si yon moun pote plent kont yo nan Gid pou 
Etablisman yo (Guide for Facilities).  

